
Poezija gdida
ghal zminijiet godda

Marcel Zammit Marmard

“L-individwalitd Mediterranja kellha tichu s-snin mhux
biex tinkiseb izda biex titfisser, tinfeda u tichu sura poetika,
imnaddfa mill-pregudizzji mghagglata’ epokasperimentali
u qasira.”

Is-snin sittin kienu snin ta’ taglib. F’hafna nhawi tad-dinja sehfiu jew kienu
geghdin isehhu bosta grajjiet storici. L-imperjalizmu u I-kolonjalizmu bdew ihossu t-
toqol ta’ l-effetti tas-sistemi taghhom. Eluf kienu qed imutu fil-Vjetnam. Pajjizi
Afrikani bdew jiksbu l-indipendenza taghhom anki jekk bic-carcir tad-demm, kif kien
gara fl-Algerija. Fil-Libja kienet twettget ir-rivoluzzjoni u ¢-Cekoslovakkja kienet
ghaddiet mir-‘Rebbiegha ta’ Praga’. Fost l-irvellijiet ta’ 1-istudenti nsemmu dawk ta’
Franza, li kienu influwenzati minn awturi bhal Jean Paul Sartre.

H-poeti f’Malta ta’ dan iz-zmien li geghdin insemmu ma kinux biss motivati
mill-kunflitti politiko-religjuzi interni u I-kwistjoni ta’ I-Indipendenza, izda hassew
ukoll il-kurrenti tat-taglib dinji. Minn hawn beda l-process 1i wassal lil dawn il-kittieba
biex jahidmu b’kuxjenza aktar universali. Lokalment is-snin sittin nasso¢jawhom ma’
l-Indipendenza. Fil-waqt li Maita ghaddiet mill-kolonjalizmu ghas-sovranita, l-arti
wkoll fittxet spunti godda.

Il-valuri, il-kriterji, il-forom, il-lingwaggi u l-bgija li jsawru l-letteratura,
jitbiddlu minn zmien ghal iehor, ghaliex il-hajja hi caqlig. Xi valuri godma jitbiddlu
biex jidhlu ohrajn flokhom, u jwasslu biex l-estetika titbiddel ukoll.

Il-poeti moderni Maltin kienu wkoll ulied iz-zmien li kienu geghdin jghixu fih.
Hassew l-effett ta” x’sar qabilhom kif ukoll ta’ dak 1i kien qieghed isir fi zmienhom.
L-isfida persunali taghhom kienet ta’ x’ser jaghmlu huma stess. Id-direzzjonijietkienu
godda. F"dan id-dibattitu I-letteratura ma kinetx identifikata ma’ kawza lingwistika.
Id-dibattitu kien kollu kemm hu estetiku. Il-poeti moderni Maltin riedu qtugh mit-
tradizzjoni. Jekk niehdu I-idea tas-sabih, it-tradizzjonalisti emmnu li s-sabih assolut
instab; il-modernisti sahiqu li I-qadim ghandu jitwarrab jekk gdiem, sabiex minfloku
jidhol is-sabih il-gdid.

I1-bixra ewlenija tal-letteratura Maltija sas-snin sittin hi patrijottika, religjuza,
organizzata fuq il-pjan ta’ liberazzjoni ghall-Indipendenza. Il-kittieb Malti sas-snin
sittin kellu jimpenja ruhu u jagbel mal-kawza nazzjonali, Wara li nbniet id-defin-
izzjoni romantika ta’ nazzjon, il-kittieb Malti ried jaggorna ruhu politikament u
kulturalment. Ried jinterpreta I-bidla minn pajjiz kolonjali ghal wiehed hieles, aktar
miftuh ghall-mentalita kontinentali. Il-patrija Maltija kienet saret sinonima ma’ glorji
remoti bhall-Assedju 1-Kbir u t-Tieni Gwerra Dinjija 1i fil-fatt ma nisslu l-ebda titjib
fil-kundizzjoni so¢jali jew intellettwali ta’ poplu mahkum, poplu li dejjem iddefenda
l-interessi ta’ haddiehor. Il-poezija moderna waqggghet l-immagni ta’ Malta trijonfali.
Il-poezija ta’ dan iz-zmien hija mimlija bi xbihat li j¢arrtu l-illuzjoni ta” Malta idillika
biex minflok tkun proposta l-immagni ta’ Malta kerha u mmankata. L-innu patrijot-
tiku kien jistona mal-qaghda socjali u intellettwali tal-poplu. Il-poeti I-godda hassew
li fil-letteratura lokali kien hemm rigidita tematika kif ukoll teknika. Issa wara 1-
Indipendenza baqghet tinhass ir-rabta mentali neo-kolonjali minflok ir-rabta politika.
Il-hsieb pro-Taljan jew pro-Ingliz ta’ l-epoka ta’ gabel rabat lil Malta bil-katina
mentali ta’ l-ilsir.

Fl-immagni ta’ l-omm bhala I-Patrija, figura minghajr difetti u nuqqasijiet,
inholqot ghamla ta’ identitd nazzjonali. ll-poezija kienet marbuta mat-temi tal-
patrijottizmu, l-ilsien Malti, u religjozita tat-tip devozzjonali ta’ poplu fanatiku. Ii-
poeti moderni lemhu sura sproporzjonata li twassal ghal gidba nazzjonali. Dan kien
poplu zghir li fil-fatt kien ghadu langas stabbilixxa ruhu politikament, u l-kwistjoni
politiko-religjuza kienet ghadha friska. Fejn gabel kien hemm bzonn li 1-poeti
jissublimaw lil Malta, issa beda jinhass in-nuqqgas ta’ bazi, bhallikieku kollox kien
mibni fuq ir-ramel. Il-Malta glorifikata sfat sfidu¢jata mill-poeti tas-sittinijiet. Malta
ma baqghetx ir-regina tal-Mediterran. Il-kuxjenza letterarja moderna ghaddiet I-
ewwel biex tistagsi dwar l-identita vera tal-Maltin.

I1-kult tal-patrijottizmu kien ilu li nqata’ mill-Ewropa, u l-awtur Malti ghadda
wkoll mid-definizzjoni ta’ nazzjonalita ghal wahda aktar universali. Id-definizzjoni
nazzjonali kienet saret irrelevanti ghall-kittiecba modemi. I¢-Certezza ta’ qabel issa
ghaddiet ghall-mistogsija li ghalissa ma kienx hemm twegiba ghaliha. Fil-waqt li r-
romantici ta’ gabithom sahqu fuq ic-certezza etnika, politika, lingwistika, religjuza u
kulturali, il-poeti godda ghaddew ghall-mistogsija, ghad-dubju. Dak li kien cert u
sempli¢i mabaqax jghodd ghal min beda jistaqgsi f’sens aktar wiesa’ u internazzjonali.
Il-mistogsija hadet xejra psikologika fejn mill-affermazzjoni romantika ghaddew
ghas-suggestjoni. Il-grajja letterarja Maltija ghaddiet mi¢-Certezza ghad-dubju.

L-ilhna godda li bdew jidhru fl-ewwel snin tas-sittinijiet kellhom bzonn
idejologija 1i tghaggadhom flimkien u ma jibqghux xoghlijiet mitluga ghal rashom.

Kien jonqos dak l-element komuni li jighorhom f’'moviment. Il-kittieba zghazagh
Maltin xtaqu 1i 1-letteratura Maltija ma tibgax lura hdejn dik tal-kontinent. Emmnu li
hi wkoll ghandha titwessa’ u tagbad toroq godda. 11-poeti 1-godda ntebhu bl-gheluq ta’
din il-gzira, riedu jifthu l-orizzont limitat sabiex jiehdu nifs aktar frisk, ’il barra mil-
limiti ta’ pajjizhom. Hassew il-htiega, u fittxew 1li l-letteratura Maltija tingieb fuq 1-
istess livell tal-kitba tad-dinja.

F’dan il-kuntest f1-1966 twieled il-Moviment Qawmien Letterarju. Fost 1-
ghanijiet principali, dan il-moviment habrek biex ikabbar fil-poplu Malti interess fil-
letteratura. Il-moviment habrek ukoll sabiex il-letteratura Maltija taggorna ruhha ma’
I-ahhar xejriet fil-letteratura internazzjonali. Kellu 1-ghan ukoll li jwassal fost il-poplu
x-xoghol tal-kittieba. Hsieb ichor kien li permezz tal-letteratura jghaqqgad lill-poplu
Malti mal-bgija tad-dinja.

Dak 1i gabel kien patrijottizmu insulari beda jiehu dimensjoni ta’ ¢ittadinanza
universali. I1-geografija giet meghluba intellettwalment biex bdiet tilhaq spazji usa’.
Il-poeta m’ghadux id-difensur jew il-lehen tal-mit nazzjonali; minflok il-kult par-
tikulari dahlet is-sensibilita aktar wiesgha ta’ attitudni universali u kozmika. Dak kollu
li kien tabii u pprojbit ried jittalla’ fil-wic¢: ipokrisija politika, ipokrisija ekklesjastika,
il-fagar letterarju, il-mentalit kolonjali, il-mohh tal-follali ma tridx jew majagblilhiex
tahseb, u 1-bgija. Il-moviment kellu quddiem ghajnejh il-qaghda vera tal-Maltin; ried
li tiddahhal raguni gdida u tigdid kreattiv, halli tinbena kultura gdida u hsieb hieles
mill-imghoddi kolonjali.

Il-kontenut ma jistax jezisti minghajr forma (anzi l-kelma tbiddel l-idea
f’forma), u ghalhekk ma setghetx ma tonqosx il-htiega ta’ forom godda. Lakien hemm
tigdid tematiku, melariedu jinstabu wkoll forom godda. Il-poeti moderni issamakinux
ged jiktbu biex jaghtu dinjita lill-ilsien Malti, barra I-livell letterarju. Ma kinux
geghdin iharrgu I-lingwa Maltija biex jgholluha ghal-livell letterarju.

Bosta kienu dawk li xlew il-poeti godda b’nuqqas ta’ sens storiku, b’nuqqas ta’

- rabta bejn l-imghoddi u I-prezent. Kien hemm min sejhithom ribelli, ghax dehru i

riedu jibdew kollox mill-gdid. Il-poeti Zghazagh mhux biss riedu jingatghu mit-

tradizzjoni fi hsibijiethom, izda wkoll permezz ta’ lingwa aktar wiesgha u aktar hielsa;

bla ma jhallu 1-forma tkun mahnuga mill-idea tal-lingwagg safi u kostruzzjonijiet
klassici.

Dawn l-awturi enfasizzaw li l-iskop taghhom kien li jitghallmu l-lingwa biex
ihaddmuha b’mod differenti. Fil-kritika moderna kien ilu li dahal il-prinipju tad- .
devjazzjoni mill-istandard. li-harsien tal-lingwa kien kawza ohra u apparti. L-interess

ta’ dawn l-awturi godda issa kien li jitghallmu I-lingwa biex ihaddmuha b’mod
letterarju, b’'mod estetiku. II-lingwa kienet 1-ghodda li biha l-poeta ried johlogq
letteratura b’forma differenti minn dik ta’ gabilha.

Il-kuxjenza gdida htieget 1i I-Malti uzat fil-letteratura ghandu jiehu l-elementi
tieghu mir-registri koltha ta’ l-ilsien mithaddet u miktub. Twaqqghet l-idea li 1-kliem
kellu jinghazel minn tipi ta’ registri partikulari li kienu xierqa ghal-letteratura. Dan 1-
ambjent modern kien gieghed jitlob ilsien aktar imzewwagq, mehud mir-registri kollha
sabiex ifisser il-polz ta’ so¢jeta moderna. L-idea tal-Malti safi bdiet tinhall, u I-Malti
rumanz beda jkun aktar acCettat. Il-poeti saru izjed konxji taghhom infushom u fittxu
ghodod ahjar biex ibiddlu t-tigrib persunali taghhom f’poezija.

Malta keltha tadatta politika ta’ pajjiz indipendenti, tghaddi mill-hasda tal-
bidla, bejn hakma kolonjali u tmexxija hielsa, ghalkemm il-hakma kolonjali halliet
warajha 1-fdalijiet taghha. Il-poeti warrbu’l Malta gadima u allura warrbu maghha
wkoll ix-xbieha poetika milqugha. Ittamaw li min jaqra I-poeziji taghhom mhux biss
jifhimhom izda jbiddilhom f’azzjoni. Dan mhux dejjem kien facli minhabba r-rassa
tat-tixbihat, xi kliem tekniku u n-nuqqas tal-muzikalita. Ghaldagstant l-iskop taghhom
kien li jressqu kemm jista’ jkun vicin il-poplu. Xhieda ta’ dan huwa t-twarrib tal-vers
konvenzjonali u I-forom tieghu, kif ukoll karatteristici ohra bhalma hu t-twarrib tal-
punteggjatura. L-iskola modema fittxet forom metrici ohra, mahlulin mir-
regimentazzjoni ta’ gabel. Sahansitra twarrbet ukoll 1-ghazla bejn generu u iehor, 1-
ghazla bejn il-generu poezija, u l-generu proza. L-ezempju ta’ Victor Fenech jixhed
din is-sintesi fil-poeproza. Il-hajja moderna kiex jixirgitha idjoma differenti. It-
tixbihat u s-simboli issa ttiechdu mill-ambjent Malti gdid. Riedu jhaddnu dinja usa’ ta’
oggetti, hlejjaq umani u grajjiet.

Il-modernizmu kien ukoll sforz genwin biex l-ilsien letterarju jissaffa mit-
tizjin fieragh, u tinghata importanza akbar lill-metafora. Il-metafora u s-simbolu huma
ghodod mill-aktar importanti ghall-poezija vera.

“Ix-xejra moderna hi li l-poezija kollha tinbena bhala
metafora wahda maghmula minn bosta metafori marsusin
flimkien.™

Il-metodu stess ta’ kif tidher il-metafora huwa element iehor li jaghzel lill-versi
modemi minn ta’ qabilhom, Il-poeta modern xi drabi juza biss il-“vehicle”, u 1-bgija
(it-“tenor” u 1-“ground”) jitgies bhala miftiehem. Dan il-metodu jista’ jqangal dif-
fikulta fil-ftehim waqt li jkabbar 1-altuzjonijiet u jnagqas il-kliem li hu ta’ importanza
sekondarja. L-ghalga minn fejn bdew jinghazlu x-xbihat kienet differenti wkoll.
Tradizzjonalment il-metafora kienet tintuza biex jinholqu xbihat mehudin mill-hajja

organika tal-bniedem, 1-annimal jew il-haxixa. Kienet tip ta’ metafora li tappella I-
aktar ghas-sensi, l-aktar tal-hars, tas-smigh u tal-mess. Il-poeta modern imdawwar
b’oggetti f’dinja aktar wiesgha u li kienet qed issir aktar industrijalizzata wessa’ I-
ghalga minn fejn seta’ jibdel {f’simboli 1-qaghdiet tal-bniedem. Bdew jidhru aktar
xbihat mehudin mir-registru tat-teknologija bhalma humakrejnijiet, ferroviji, ajruplani
umagni. Il-qaghda prezenti u l-istruttura so¢jali rriflettew ruhhom fl-ghazla metaforika
kif ukoll fl-ghazla lingwistika, ghax dawn l-oggetti mekkani¢i kienu gejjin mir-
rumanz. Fil-kuntest modern, il-metafora tintuza f’sens aktar astratt. Il-poeta huwa
milqut mill-qaghda so¢jo-psikika tal-bniedem, ukellu jinterjorizzaruhu, jinvestiga fil-
fond il-krizi ta’ 1-identita tieghu innifsu f'dinja 1i ged issir aktar impersunali.

Forsi l-aktar mistogsija li tidwi fil-poezija ta’ wara I-Indipendenza hija: “Min
jien?” Il-poeti Maltin ta’ gabel donnhom ma kellhom l-ebda dubju min kienu. Ma
ddubitawx l-identitd taghhom. Fil-poeti tas-sittinijiet jidhru s-sinjali tal-konflitt
gewwieni. Din il-kuxjenza 1-gdida nhallet mic-Certezzi ta’ qabel. Il-kuxjenza taz-
zmien holqgot sens gdid ta’ l-importanza tat-tibdil fil-hajja, u dan kien rifless fit-
thaddim tal-lingwa. Il-poeti fissru l-esperjenzi godda ta’ l-ezistenza f’dinja fejn il-
bniedem sar in¢ert miil-identita tieghu. L-artist modern kien gieghed isib ruhu wahdu
aktar minn qatt gabel. Ma nehduhiex bi kbira li issa x-xbihat kienu mehudin minn
affarijiet artificjali flok naturali; is-sens ghadda mill-organiku ghall-inorganiku, mill-
persunali ghall-impersunali, minn hilejjaq hajjin ghall-oggetti artificjali. L-unikarealta
ghall-poeta hijar-realta tax-xbihat. Fl-interjorita tieghu, il-poeta ta’ llum sab merghat
ohra ta’ metafori ghall-vjagg gewwieni tieghu,

Il-fatt i Malta saret indipendenti jista® jhalli wkoll 1-effett tal-biza’ 1i wiehed
idum biex isib soluzzjoni.
“Iz-zerrieghali nxtehtet fil-hamrija fis-snin sittin bdiet tiehu
bil-mod izda ma tatx il-frott veru taghha gabel ma ghaddew
is-snin.”

Mill-poezija tas-snin sittin ghal dik tas-snin sebghin u tmenin hemm il-
moghdija bejn il-fazi bikrija ta’ l-isperimentazzjoni u 1-fazi ta’ certa adultezza. It-
transizzjoni makinetx wahda li twassal biss ghal maturazzjoni. L-attitudnijiet tal-bidu
wkoll bdew jiehdu xejriet differenti. Il-krizi ta’ I-identita hi Centrali.

Fis-snin sittinil-poezija kienet storbjuza, polemika, gellieda, provokanti. Wara
li dabet il-kontroversja beda diehel I-ekwilibriju, u 1-kisba ideali gdida bdiet tissarraf
f’hidma kreattiva. F’din il-mixja, fil-poezija tas-snin sebghin, bdew jidhru l-irtir, is-
skiet, ir-rassenjazzjoni, I-ghelugq tal-privatezza. Fil-waqt li fis-snin sittinkien hemm il-
fiducja fil-bidla, fis-snin sebghin dehret sewwa d-deluzjoni. Mill-aghjat il-poeta

ghadda ghas-silenzju. Mill-istorbju tal-bidu I-poeti ghaddew ghall-irtir u s-skiet. Fix-
xehta migbura, riflessiva, meditattiva tas-snin ta” wara, bdiet tinhass id-deluzjoni.

Ir-rabta ma’ I-ibliet qanglet xewqa li jerga’ jidher ir-rahal Malti bl-innocenza
kollha tieghu. It-theddida tar-rahal Malti qanglet ukoll in-nostalgija. L-ambjent rahli
issa kien mhedded mill-hekk imsejjah zvilupp. Dak li qabel kien jidher ikrah u
primittiv issa sar mixtieq. Bosta drawwiet kienu geghdin jintilfu u I-poeta rega’ fittex
l-gheruq ta’ l-identita.

Fejn qabel ic-cokonried li jinfetah biex jixrob minn wesghat li makinux tieghu,
issa I-insularita saret ukoll mezz biex tikkumbatti t-theddida tal-modernizzazzjoni, u
sseddqetir-rabtama’ I-gheruq fi hdan ir-regjun Mediterranju, li warakollox huwa parti
mill-kosmos. L-izolament jew l-insularita ta” Malta bhala gzira regghet saret parti
importanti fl-identita tal-pajjiz. Mas-solitudni, l-irtir u s-skiet, thallat is-sens tal-gzira,
ta’ 1-izolament. Dak li qabel kien idejjaq lill-poeti issa seta” jkun ukoll ghajn ta’ farag
u ta’ mistrieh. L-ispazju geografiku tfisser f’ambjent spiritwali. Il-kundizzjoni geo-
grafika rriflettiet ukoll il-qaghda tar-ruh.

Fis-snin sittin inzerghet zerriegha li biz-zmien kellha taghti I-frott. Il-poeti
godda kellhom jghaddu mill-fazi ta’ l-isperimentazzjoni, sakemm sabu l-individwal-
ita taghhom. Kellu jghaddi z-zmien biex mili-aghjat tal-bidu mimli reazzjoni li kien
rifless ukoll lingwistikament, ghaddew ghal lingwagg aktar mirqum. Fil-lingwagg
ukoll dahal is-sens tal-gies u I-poeta rega’ skopra s-sbuhija tal-hsejjes semitici. Fejn
qabel holqu versi kumplessi b'mod li mhux dejjem irnexxielhom jikkomunikaw,
ghaddew ghal aktar carezza. Bdew ifittxu aktar is-semplicita fil-versi taghhom.

Dik i fil-bidu setghet dehret bhala atitudni kwazi anti-religjuza, hadet xehta
profondament religjuza. I1-fidi regghet hadet il-post ewlieni li dejjem kellha. Ghall-
poplu Malti r-religjon m’hix biss twemmin, izda tradizzjoni ta’ storja u kultura. Ir-
rejazzjoni tas-sittinijiet kienet ukoll wahda morali u tejologika. Minflok it-tradizzjoni
kristjana dahletil-kontestazzjoni. Iddubitaw bosta tradizzjonijiet u r-religjon taghhom
hadet bixra individwalista. Missew ma’ kontradizzjonijiet morali u ma bezghux
juruhom, ma bezghux jitbieghdu mit-tradizzjoni kristjana. Fil-waqt 1i r-religjozita
f’Malta kienet marbuta ma’ istituzzjoni. il-letteratura saret aktar religjuza u ingas
kattolika. Ir-religjozita saret il-punt tar-riferiment.

1d-direzzjonili kienu hadu meta harsu lejnil-kulturata’ 1-Ingilterra ul-Amerika
issa dehret imbieghda minn dak 1i hu Mediterranju u Maiti. L-ispirtu Mediterranju
huwa l-identita naturali ta” Malta u tar-regjun.
“Din l-individwalita Mediterranja kellha tiehu s-snin mhux

biex tinkiseb izda biex titfisser, tinfeda u tiehu sura poetika,
imnaddfa mill-pregudizzji mghagglata’ epoka sperimentali
u gasira.™

Is-sens regjunali sar ukoll is-sens nazzjonali shih. Il-poezija recenti ghaddiet
mill-fazi ta’ l-esperimentazzjoni ghall-fazi tal-maturita, ghall-kisba ta’ l-identita.
Hemm bosta xejriet tematici li jixhdu din l-identita: ir-religjozita, is-sens ta’ 1-infinit
u tal-misterjuz, is-solitudni, is-sikta, il-motiv tal-pajsagg, it-tifkira gawwija tal-gedem
storiku, in-nostalgija, il-malinkonija. Il-poezija patrijottika u religjuza hadet libsa
mediterranja. L-element folkloristiku rahli Malti ha dehra gdida permezz ta’ kwali-
tajiet ta’ “gzira ckejkna, mikwija bix-xemx, siekta geblija, storika kull fejn thares, u
zaghzugha f’dak 1i hu helsien politiku.”™ Ghalkemm f’ghamla ohra, fil-poezija xorta
kien ghad hemm mohh ta’ poplu patrijottiku li kien ghadu kif hareg mill-hakma
kolonjali twila, li halliet fuqu influwenza kbira, waqt 1i kien gieghed ifittex I-identita
tieghu.

Ma rridux ninsew li bosta minn dawn il-kittieba kienu wkoll prodott tal-hakma
kolonjali u ghalhekk keltha thalli I-marka fughom ukoll. L-imghoddi jibga® jinhass fil-
fdal tal-wirt preistoriku u z-zewg assedji, u aktar ma tikber l-industrija u joktor il-bini,
fejn bosta rhula ged isiru bliet, aktar tikber in-nostalgija ghall-gzira primittiva.

H-punti tar-riferiment huma dejjem l-istess taht libsa li tvarja. Il-poezija
gieghda tiehu sehem f’identita usa’ mil-limiti lokali. L-individwalita Maltija tichu
sehem fl-identitd tar-regjun minhabba ghadd ta’ xejriet bhalma huma I-vizjoni
teologikali hi mifruxa fil-vizjoni nazzjonali kollha, il-qaghda ta’ Malta bhala gzira, il-
gedem ta’ l-istorja, u I-laggha kostanti f’Malta ta’ Civiltajiet ewlenin 1i lill-pajjiz
ghamluh bhal mikrokozmu tar-regjun kollu. Bizzejjed wiehed ihares lejn l-ilsien Malti
biex isib dan iz-zwieg bejn il-kultura Semitika u Latina. Meta wiched igis seswwadawn
il-karatteristici, allura jasal biex jintebah li wara kollox I-idéentita sostanzjali ta’ Malta
ma tbiddlitx. Il-poezija wkoll, fost affarijiet ohra, irriflettiet din il-qaghda.

Il-poezija kontemporanja rritornat lejn ir-Romanti¢izmu. Izda huwa
Romanticizmu wisq usa’ mill-istoriku — Romanti¢izmu etern. Minn Zmien l-esperi-
mentazzjoni sa zmienna nsibu “mixja ¢iklika”, ritorn mibdul taht il-lenti tal-vizjoni
kontemporanja. Fil-wagt li 1-poeti ta’ qabel kienu ghannew il-qedem ta’ Malta fil-
kobor tieghu nnifsu, ghall-poeti mis-snin sittin ’1 hawn huwa ghajn ta’ dinjita u
nostalgija fejn jistghu jfittxu I-gheruq nazzjonali. I-pajsagg li hu tant prominenti fil-
poezija Mediterran rega’ sab postu. Il-gerda tal-kampanja u r-rahal Malti tkompli
ssahhah din il-herqa ghar-ritorn lejn dak li huwa verament tipiku, u anqas artificjali
mill-hajja urbanistika u mill-industrijalizzazzjoni. L-elementi lokali, bhalma huma ¢-

cokon u l-insularita ta’, huma meqjusa bhala parti mill-identita. Regghu tfaccaw ix-
xejriet tipici tal-poezija Maltija.

Il-maturazzjoni li kisbu wara 1-fazi ta’ l-esperimentazzjoni fissret ukoll il-
moghdija ghall-universalita. Kitba li qabel setghet dehret gurnalistika, u li tappartjeni
ghal post u zmien partikulari, issa nhallet minn dawn id-dimensjonijiet ristretti, sabiex
ir-riflessjoni saret aktar filosofika u wiesgha fis-sens universali. Il-poezija ta’ pajjiz
zghir bil-karatteristici taghha u tal-Mediterran setghet ukoll tippartecipa f’dak li hu
universali. Mill-partikulari ghaddiet ghall-generali, ghal dak 1i japplika ghal bniedem
hu fejn hu, u meta hu. Dan seta’ jsir ukoll permezz tal-poezija bl-identita tal-pajjiz u
tar-regjun.

Kien hemm zmien meta l-poezija kellha tghajjat bhalma kien hemm waqtiet
fejn irriflettiet l-irtir, izda fuq kollox dejjem irriflettiet dak li kien qed jigri, flimkien
ma’ l-ansjetajiet u l-aspirazzjonijiet lokali, u tal-bniedem. Fil-waqt li l-poezija Maltija
rritornat lejn il-qofol u ntrabtet ma’ I-gherug, hija teghleb ukoll il-limiti u 1-gheluq ta’
pajjiz ¢kejken u fl-istess hin isseddaq in-nazzjonalita u l-identita Maltija kif ukoll tar-
regjun,

98/99,5T.JOHN STR., BISRZZA STR.,

VAUWETTA SUEMA

TEL. 234348 TEL. 338705

%$The Record Sho
“with the Record Stock!




LEHEN IL-MALTI

1. O.Friggieri, “Il-Poezija Maltija tat-Tieni Nofs
tas-Seklu Ghoxrin”, Hyphen, Vol.6, Nm.4,
1990, p.185.

2. O. Friggieri, “Il-Poeti Modemi Maltin — Tra-
dizzjoni, Zvantagg Storikuu Bidlamill-Qiegh”,
Hyphen, Vol.2, Nru.6, 1981, p.260.

BIBLJOGRAFIJA

AZZOPARDI, M.
Tabernakli, A.C. Aquilina, 1979;
Monokordi, Peg, 1984.

CORTIS, T. ed.
Ogsma tal-Kultura Maltija,
Guttenberg Press, 1991.

FENECH, V.
Sangraal, Publikazzjoni Bugelli, 1987.

FRIGGIER], O.
‘Il-Poeti Modemi Maltin — Tradizzjoni,
Zvantagg Storiku u Bidla mill-Qiegh’,
Hyphen, 2(6) 1981, pp.256-262;
‘II-Poezija Maltija tat-Tieni Nofs tas-Seklu
Ghoxrin”, Hyphen, 6(4) 1990, pp.179-189;
F1-Gharbiel, 1976;

3. 0. Friggien, lI-Poezija Maltija tat-Tieni Nofs

" tas-Seklu Ghoxrin, loc. cit., p.182.

4. Ibid., p.185.

5. O. Friggieri, Ir-Rufi fil-Kelma, KKM, 1973,
p.98.

Saggi Kritici, A.C. Aquilina, 1979;
Ir-Ruh fil-Kelma, KKM, 1973;

Kittieba ta’ Zmienna, Veritas Press, 1976;
Mal-Fanal Hemm Harstek Tixghel,
Merlin Library, 1988.

FRIGGIER], O. u BRINCAT, M.1.
‘Demghat tas-Silg’, Hyphen 1 (6) 1979,
pp-17-29.

GIANCANE, D.
‘Oliver Friggieri, Mediterraneita’, Salpare,
3(10) 1990, p.11.

MIZZI, A.
Taqtir is-Skiet, Publikazjoni Bugelli, 1987,

SERRACINO-INGLOTT, P. ed.
Linji Godda, KKM, 1973;
Ilkna Mkissra, Guttenberg Press, 1989.

" RONNIE'S

) 88§
saaasanensesns ik

s|T7|U

p |1 |0

ONE HOUR PHOTOS

65, Tower Road, Sliema Tel:332466






